
Mingalingas bunun masipulis mama’az

Iha’an gqabas daingazang tudiip, maiza ca takigabasa galinga tupa tu,
maipiiata’ ca bununi’, maiza ca tang’av, takili’li’, banbantainga, ta’amata’,
maiza amin ca bununi’ tupa’un tu tanqacai. Ma’az dau ca tanqacai dii ha,
makukuis dau bantac tu tang’avang kini’.Tupa ca bunun tu takalibus ca
tangacai mangki’ miqumic, maiza amin ca makanvaivi ka qalinga nai.

Tudiipin maca kalalacin ca sincucuazis bununa mama’az, na
mala’aminin ca mama’us tilaca luqai’ ciin gamutic, matislun ha’an silasilas
quma. Na minsaugbungin amin ca kukuzaus bunun pusbabais lugai’
maqaipus maduq. Uuca nii’a na, munngalas quma ka mutmuut cina
libuslibus pincias haqu palagatu’is gamutic. Na tudiip ca bunun
dagdaganinin makatainis maduq makalibus mahiqaivis qatu’ti makuin.
Qaltu na makanvaivi sala tan’aun ca saduu’an tu tisbacin ca sinpincia ha,
uutu nii’ tu saduu’an ca mama’azti i’ica, nii’ ca bunun pismantukan tu
makua cuna maupati’, uutu manalulun ca bunun tu maiza ca maupati’a
galinga.

Maiza dau tatdiganin, mugnang dau ca tatini ka bunun makasilas quma

mukumbu’is libus mahiqaivis qatu’, mu’haz saduus gatu’ tisbaca, na ica qa

ca qamutic qucal cuna uka’. Mucga dau matinhuzang ca lukiclukic,
simangmang saduus makuis sala ka bantaca tang’av, malduduldul micqangis
lukic. Palaqai’ququ’is lukic ca bungu cia, mu’hazin ciat dusa’ makuis sala
ka bantaca iskandapan cia maduduldul ha’an dalaq. Maltutuc qamutic ca
tha’an tantangausis bantac cia. Maca mindia ka cia gamutica minaha’an
ngulus ca qalinga tupa tu “ ca’ca’, dusdus, tautau, patpat, himhim, numnum,
pitpit, vauvau, sivsiv, macmac . Panca’anti’ ca qalinga tan’aun cia ha,
tukbac ca cia musbai.

Tudiipin tu tinan’a ca bunun dii qalingas tanqacai mindidias gamutic,
minganciapa cia tu maupata’ gana ca masipulis mama’az, minatudiipin ca
bununi’ silisili galingas tanqacai masimaupata’ masipulis mama’az, ua
mingalinga’inis bununi’ ca sinsipul dii tupa tu ““ ca, dusa’, taau, paat, hima’,
nuum, pitu’, vaau’, siva’, mac’an. Dagat maca paitasan 1 tupa’un tu “ca ”.

maca masipulis mama’az tupa’un tu “ta’a ”.

